
REPUBLIKA E SHQIPËRISË

V E N D I M

PËR EMËRIMIN KRYESISHT TË SEKRETARIT
TË KZAZ-SË 42, PËR ZGJEDHJET PËR KRYETARIN E BASHKISË KAVAJË, TË DATËS 07.05.2017
Komisioni Qendror i Zgjedhjeve në mbledhjen e datës   05.04.2017, me pjesëmarrjen e:
Denar

BIBA


Kryetar

Hysen 

OSMANAJ

Zv/Kryetar

Bledar           SKENDERI                Anëtar

Edlira 

JORGAQI

Anëtare

Gëzim 

VELESHNJA

Anëtar

Klement         ZGURI 

Anëtar

Vera

SHTJEFNI

Anëtare

shqyrtoi çështjen me 

OBJEKT: 
Për emërimin kryesisht të sekretarit të KZAZ-së nr.42, për zgjedhjet për Kryetarin e Bashkisë Kavajë të datës 7 maj 2017.
BAZA LIGJORE:     
Neni 23, pika 1, gërma “a”, i ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

KQZ pasi shqyrtoi dokumentacionin e paraqitur dhe propozimet e depozituara,

V Ë R E N
Presidenti i Republikës, me dekretin nr. 10098, datë 24.03.2017, ka caktuar datën 7 maj 2017, për zhvillimin e zgjedhjeve për Kryetar të Bashkisë Kavajë.
Në rastet e zgjedhjeve të pjeshme, KZAZ-ja ngrihet jo më vonë se 10 ditë nga data e nxjerrjes së dekretit të Presidentit për caktimin e datës së zgjedhjeve, në zbatim të përcaktimeve të nenit 29, pika 6, të Kodit Zgjedhor, të ndryshuar. 

Komisioni Qendror i Zgjedhjeve, me vendimin nr. 130, datë 05.04.2017, ka emëruar anëtarët e KZAZ-së nr.42, të propozuar nga Partia Socialiste dhe Lëvizja Socialiste për Integrim. 

Partia Demokratike dhe Partia Republikane, nuk kanë paraqitur asnjë kandidaturë për anëtarë të KZAZ-së nr. 42, as në afatin e përcaktuar me vendimin e KQZ nr. 94, datë 27.03.2017, e as në tejkalim të tij.
Udhëzimi i KQZ nr. 2, datë 25.02.2009 ““Për organizimin dhe funksionimin e Komisionit të Zonës së Administrimit Zgjedhor”, i ndryshuar, në nenin 9, përcakton:

pika 1: “Nëse partitë politike të shumicës parlamentare dhe të opozitës parlamentare, që kanë të drejtë të paraqesin kandidatura për KZAZ, duke përfshirë dhe partitë që vijnë në radhë me numër vendesh në Kuvend pas të parave, brenda grupimit përkatës, nuk e ushtrojnë këtë të drejtë në afatin e përcaktuar në Kodin Zgjedhor dhe vendimet e KQZ-së, Komisioni Qendror i Zgjedhjeve konstaton vakancën dhe emëron anëtarin apo sekretarin e KZAZ-së.”
pika 4: “Vakanca quhet e plotësuar në momentin kur KZAZ-ja ka plotësuar numrin e nevojshëm të anëtarëve për vendimmarrje si dhe ka në detyrë sekretarin.”
Për zbatim të procedurës të përcaktuar në dispozitën sipërcituar:

-  nuk është e mundur që e drejta për të propozuar anëtarë të KZAZ-së nr. 42  t’i kalojë partive të tjera politike brenda grupimit të partive politike të opozitës parlamentare;

-  nuk është e mundur që vakancat në KZAZ-në nr. 42  të plotësohen nga  Partia Demokratike, si parti kryesore e opozitës parlamentare, në kushtet kur kjo parti duke mos ushtruar të drejtën e saj për të propozuar anëtarët dhe sekretarin e KZAZ-së nr. 42, ka shkaktuar vakancwn;

KQZ, në zbatim të përcaktimeve të nenit 9, pika 1 dhe pika 4,  të Udhëzimit nr. 2, datë 25.02.2009 “Për organizmin dhe fiunksionimin e KZAZ-së”, i ndryshuar, ka detyrimin ligjor të emërojë kryesisht sekretarin e KZAZ-së nr.42 për të plotësuar vakancën e konstatuar në KZAZ nr. 42, e cila ka numrin e nevojshëm të anëtarëve për vendimarrje, por nuk ka në detyrë sekretarin.

Komisioni Qendror i Zgjedhjeve, në kuadër të organizimit të zgjedhjeve për Kuvendin të datës 18.06.2017, për zbatim të përcaktimeve të Udhëzimit nr. 4, datë 19.02.2013 “Për procedurat e përzgjedhjes dhe trajnimit të shtetasve që mund të emërohen kryesisht nga KQZ, për plotësimin e vakancës së krijuar në KZAZ dhe KQV”, ka publikuar në datat 12,13.14 mars 2017 në gazeta me tirazh më të madh kombëtar “Panorama”, “Dita” , “Shqiptarja.com”, faqen zyrtare të KQZ-së, kërkesën për shprehje interesi nga shtetas që janë të gatshëm të ushtrojnë detyrën e anëtarit apo sekretarit të KZAZ-së. 

Në këtë njoftim, afati i aplikimit pranë KQZ-së apo Zyrave Rajonale Zgjedhore, përcaktohej data 18.03.2017. 
Në përgjigje të kërkesës së KQZ-së, shumë shtetas paraqitën pranë KQZ-së apo Zyrave Rajonale Zgjedhore, kërkesë shoqëruar me dokumentacion ligjor.  
Në kuptim të përcaktimeve të nenit 2, pika 25, zonë zgjedhore është bashkia për zgjedhjet për organet e qeverisjes vendore, dhe sekretari i KZAZ-së nr. 42 duhet të jetë me vendbanim në Bashkia Kavajë për të plotësuar  kushtin e përcaktuar në nenin 31 gërma “c” të Kodit Zgjedhor. 
Në analizë të përmbajtjes së listës emërore të shtetasve të cilët mund të emërohen kryesisht anëtarë dhe sekretarëve të KZAZ-ve, miratuar me vendimin e KQZ nr. 114, datë 03.04.2017, figuron vetëm një shtetase me vendbanim në Bashkinë Kavajë, e cila nuk ka diplomë të arsimit juridik. Mos plotësimi i kushtit ligjor, sa i përket arsimit të kërkuar për pozicionin e sekretarit të KZAZ-së, pamundëson që kjo kandidaturë e miratuar nga KQZ për emerimet kryesisht, të emërohet sekretare e KZAZ-së nr. 42. 
Afatet procedurale për procesin e pjeshëm zgjedhor për zgjedhjet për Kryetar të Bashkisë Kavajë, miratuar nga KQZ me vendimin nr. 94, datë 27.03.2017, pamundësojnë që KQZ të kryejë procedurën për shpalljen e kërkesës për shprehje interesi nga shtetas për tu emëruar sekretar të KZAZ-së nr. 42 Bashkia Kavajë. 
Në kushtet kur asnjë nga shtetasit e listës së miratuar me vendim të KQZ-së për tu emëruar kryesisht si anëtarë apo sekretarë të KZAZ-ve, nuk përmbushte kriterin e kërkuar për të patur vendbanim në Bashkinë Kavajë dhe arsimin juridik, KQZ shqyrtoi kërkesa të shtetasve të administruara në përgjigje të njoftimit publik të datave 12, 13, 14 mars 2017, por që për shkak të paraqitjes në tejkalim të afatit të përcaktuar, nuk ishin shqyrtuar dhe bërë pjesë e lidhjes 1 të vendimit nr. 114, datë 03.04.2017. 
Pas shqyrtimit dhe verifikimit të këtyre kërkesave dhe dokumentacionit të paraqitur, rezultoi se ishin administruar në KQZ kërkesa të tre shtetasve me vendbanim në Bashkinë Kavajë, të cilat plotësonin kriteret e përcaktuara në nenin 30, dhe 31, të Kodit Zgjedhor, pra mund të ushtronin detyrën e anëtarit apo sekretarit të KZAZ-së nr. 42. Nga këto tre kandidatura, vetëm dy prej tyre kishin arsimin juridik, pra plotësonin kushtin e përcaktuar në nenin 31, gërma “c”, të Kodit Zgjedhor.  

PËR KËTO ARSYE
Komisioni Qendror i Zgjedhjeve, bazuar në nenin 23, pika, nenin 29, pika 1, 4 dhe 5, nenin 30, nenin 31, të Kodit Zgjedhor, të ndryshuar, Udhëzimin nr. 3, datë 19.02.2013 “Për organizmin dhe funksionimin e KZAZ-së” i ndryshuar, Udhëzimin nr. 4, datë 19.02.2013 “Për procedurat e përzgjedhjes dhe trajnimit të shtetasve që mund të emërohen kryesisht nga KQZ, për plotësimin e vakancës së krijuar në KZAZ dhe KQV”, 
V E N D 0 S I:

1. Të emërojë znj. Jorida Hekuran Vrapi, në detyrën e sekretarit të KZAZ-së nr.42 për zgjedhjet për Kryetarin e Bashkisë Kavajë
2. Ky vendim hyn nё fuqi menjёherё.

